
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐊᖅᑯᓵᕆᐊᖅ, ᓄᓇᕘᒥ ᒪᒥᓴᕐᕕᒃ, ᐱᐊᓂᒃᑕᐅᕙᓪᓕᐊᓕᖅᐳᖅ 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 18, 2026) − ᐅᑭᐅᓄᑦ ᖁᓕᓄᑦ ᐸᖕᓇᒃᑕᐅᕌᓪᓚᓚᐅᖅᖢᓂ 

ᐊᕐᕌᒍᓄᓪᓗ ᐱᖓᓱᑲᓴᖕᓄᑦ ᓴᓇᔭᐅᓚᐅᖅᖢᓂ, ᐊᖅᑯᓴᕆᐊᖅ, 24−ᓂᒃ ᐃᒡᓕᖃᖅᑐᖅ 

ᐅᐃᕆᓯᒪᔪᓄᑦ ᐊᒻᒪ ᖁᐋᖅᓵᖅᓯᒪᔪᓄᑦ ᒪᒥᓴᕐᕕᒃ ᐃᖃᓗᖕᓂ, ᐱᐊᓂᒃᑕᐅᕙᓪᓕᐊᓕᖅᐳᖅ 

ᓴᓇᔭᐅᓂᖓ ᐊᐅᓚᑦᑎᔾᔪᑎᒃᓴᓪᓗ ᐱᕙᒌᔭᖅᑕᐅᕙᓪᓕᐊᓪᓗᑎᒃ ᓄᓇᕗᒥᐅᑦ 

ᑐᙵᓱᒃᑎᑕᐅᓚᐅᙱᓐᓂᖏᓐᓂᒃ. 

ᐱᓕᕆᐊᖅ ᓅᑉᐸᓪᓕᐊᑎᓪᓗᒍ ᓴᓇᔭᐅᓚᐅᖅᑎᓪᓗᒍ ᐊᐅᓚᑕᐅᓂᖓᓄᑦ, ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᖃᖅᑎᑦᑎᓂᕐᒧᑦ 

ᐊᖏᕈᑎᓕᐅᖅᐸᓪᓕᐊᓕᖅᐳᑦ ᓄᑖᒥᑦ ᐃᓄᖕᓄᑦ−ᐊᐅᓚᑕᐅᓪᓗᓂ ᑮᓇᐅᔭᓕᐅᕋᓱᒃᑎᐅᙱᖦᖢᓂ 

ᐋᖅᑭᒃᑕᐅᓯᒪᓪᓗᓂ ᓄᓇᕗᑦ ᑐᙵᕕᒃᑯᓐᓂ. ᑖᔅᓱᒪ ᐱᓕᕆᔾᔪᓯᐅᑉ ᐊᑖᒍᑦ, 

ᑮᓇᐅᔭᓕᐅᕋᓱᒃᑎᐅᙱᑦᑐᑦ ᑲᒪᒋᔭᒃᓴᖃᕐᓂᐊᖅᐳᑦ ᐊᐅᓚᑦᑎᓂᕐᒥᒃ ᐃᓂᒋᔭᐅᔪᒥᒃ, ᑖᒃᑯᐊᓕ 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᐊᖅᖢᑎᒃ ᑲᔪᓯᑎᑦᑎᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ. 

ᐱᔨᑦᑎᕋᐅᑎᑦ ᐊᖅᑯᓵᕆᐊᕐᒥ ᐃᓚᓕᐅᔾᔭᐅᓂᐊᖅᐳᑦ ᓄᓇᕘᑉ ᐋᓐᓂᐊᕕᓕᒫᖓᓄᑦ ᐃᑲᔪᖅᓱᕐᓗᒋᑦ 

ᐊᐅᓚᑕᐅᔪᑦ ᑲᒪᒋᔭᐅᔾᔪᑎᑦ ᓄᓇᕗᒥᐅᓄᑦ. ᑖᓐᓇ ᑮᓇᐅᔭᖃᖅᑎᑕᐅᔾᔪᑎ ᐃᑲᔪᖅᑐᖅᑕᐅᔪᖅ 

ᐃᓚᖓᒍᑦ ᑲᔪᓰᓐᓇᖅᑐᒥᒃ $9.7 ᒥᓕᐊᓐᓂᒃ ᐊᕐᕌᒍᑕᒫᖅ ᐊᖏᕈᑕᐅᓯᒪᔪᒥᒃ ᓄᓇᖃᖅᑳᖅᓯᒪᔪᓄᑦ 

ᐱᔨᑦᑎᕋᐅᑎᑦ ᑲᓇᑕᒥ (ISC) ᐊᖅᑯᓵᕆᐊᖅ ᐊᐅᓚᓂᖏᓐᓄᑦ. 

ᐃᒡᓗᕐᔪᐊᖅ ᐋᖅᑭᒃᓱᖅᑕᐅᓯᒪᕗᖅ ᓄᓇᕗᒻᒥᐅᓄᑦ ᐊᔪᕆᖅᓱᖅᑕᐅᓪᓗᑎᒃ ᐃᓕᖅᑯᓯᓕᕆᔨᒃᑯᓐᓂᑦ 

ᐊᑐᖅᓯᒪᔪᓂᓪᓗ ᐅᖃᐅᔾᔪᐃᔨᓂᑦ ᑲᑎᒪᔨᕋᓛᖏᓐᓂᑦ ᐱᕙᓪᓕᐊᑎᑦᑎᔨᓂᒡᓗ. ᑐᙵᕕᖃᖅᖢᓂ 

ᐃᓄᐃᑦ ᖃᐅᔨᒪᔭᖏᓐᓂᒃ ᐃᓅᔾᔪᓯᖏᓐᓂᒡᓗ, ᐅᓂᒃᓯᒪᔪᓄᑦ ᐅᐃᕆᓯᒪᔪᓄᑦ ᐊᒻᒪ ᖁᐋᖅᓵᖅᓯᒪᔪᓄᑦ 

ᒪᒥᓴᕐᓂᕐᒧᑦ ᐱᔨᑦᑎᕋᖃᑦᑕᕐᓂᐊᖅᐳᑦ ᐅᑯᓂᖓᓗ ᐃᓅᓯᓕᕆᔭᐅᓂᖅ, ᓄᓇᒧᑦ 

ᐊᐅᓪᓚᕈᔾᔨᖃᑦᑕᕐᓂᖅ ᐊᒻᒪ ᑲᒪᒋᔭᐅᕌᓂᒃᓯᒪᓕᖅᑎᓪᓗᒋᑦ. ᑖᓐᓇ ᐃᓂᒋᔭᐅᔪᖅ 

ᐋᖅᑭᒃᓱᖅᑕᐅᓯᒪᕗᖅ ᐃᑲᔪᖅᑐᐃᔪᒪᓪᓗᓂ ᐃᓄᖕᓂᒃ ᐃᓚᒌᓂᒡᓗ ᓄᓇᕘᓕᒫᒥ ᒪᒥᓴᕐᓂᓕᒫᖏᓐᓂ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔨᒃᑯᑦ 2026-NR19 

ᓴᓇᔭᐅᓂᖓ ᑭᖑᓪᓕᖅᐹᖓᓄᐊᓕᖅᐳᖅ ᐃᓗᐊᓃᑦᑐᑦ, ᓯᓚᑖᓂ ᑕᐅᑦᑐᖓ ᐊᒻᒪᓗ ᓯᓚᑎᖓ 

ᐱᐊᓂᒃᑕᐅᕙᓪᓕᐊᓕᖅᐳᑦ. ᐅᑭᐅᖅᑕᖅᑐᒥ ᖁᕕᐊᓲᑎᖃᓚᐅᖅᑎᓪᓗᒋᑦ 2023−ᒥ, ᑖᓐᓇ 

ᐱᓕᕆᐊᖑᔪᖅ ᐱᕙᓪᓕᐊᓯᒪᑦᑎᐊᖅᐳᖅ ᐱᔭᕇᖅᑕᐅᕙᓪᓕᐊᓕᖅᖢᓂᓗ ᐱᓇᓱᐊᕈᓯᕐᓂ ᐊᒡᒋᖅᑐᓂ. 

"ᐅᐱᒍᓱᒃᐳᒍᑦ ᐃᑲᔪᖅᑐᐃᔪᓐᓇᕋᑦᑕ ᐃᓄᖕᓄᑦ−ᐊᐅᓚᑕᐅᔪᒥᒃ ᑲᒪᒋᔭᐅᕝᕕᖕᒥ ᐃᓕᖅᑯᓯᕐᒨᖓᔪᓂᒃ 

ᐅᐃᕆᓯᒪᔪᓄᑦ ᐊᒻᒪ ᖁᐋᖅᓵᖅᓯᒪᔪᓄᑦ ᒪᒥᓴᖅᑎᑦᑎᔪᓐᓇᖅᖢᑎᒃ ᐊᖏᕐᕋᒧᑦ ᖃᓂᓐᓂᖅᓴᐅᓗᑎᒃ," 

ᐅᖃᖅᑐᖅ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓇᑦ ᐱᑦᓯᐅᓛᖅ ᐳᕉᔅᑐ. "ᑖᓐᓇ 

ᓇᓗᓇᐃᒃᑯᑕᖅ ᑕᑯᒃᓴᐅᑎᑦᑎᕗᖅ ᐊᕐᕌᒍᒐᓴᖕᓂᒃ ᑲᑐᔾᔨᖃᑎᒌᖕᓂᖏᓐᓂᒃ ᓄᓇᕗᑦ ᒐᕙᒪᖓ, 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᐃᓚᒋᔭᐅᔪᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪ ᐃᓅᓯᕐᒧᑦ ᐊᑐᕐᓂᑯᓄᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ, ᐊᒻᒪ 

ᐅᓄᖅᑐᑦ ᐊᓯᖏᑦ ᐃᑲᔪᓚᐅᖅᑐᑦ ᑕᐅᑐᙳᐊᖅᑕᐅᔪᒥᒃ ᐊᖅᑯᓴᕆᐊᕐᒧᑦ." 

ᐊᕐᕌᒍᓂ ᖁᓕᓂ ᐱᕙᒌᔭᖅᑕᐅᕌᓪᓚᓚᐅᖅᖢᓂ ᐱᓕᕆᖃᑎᒌᒃᖢᑎᒡᓗ, ᐊᖅᑯᓵᕆᐊᖅ 

ᖃᓂᓐᓂᖅᓴᐅᓕᖅᐳᖅ ᓄᓇᕗᒻᒥᐅᓄᑦ ᐃᓂᒋᔭᐅᓂᐊᓕᕐᓗᓂ ᐊᑯᓂᐊᓗᒃ ᑕᐅᑐᙳᐊᖅᑕᐅᔪᒥᑦ: 

ᐃᓂᒋᔭᐅᓗᓂ ᒪᒥᓴᕐᓂᕐᒧᑦ, ᑲᑎᙵᖃᑎᒌᖕᓂᕐᒧᑦ ᓂᕆᐅᖕᓂᖃᕐᓂᕐᒧᓪᓗ, ᐃᓄᐃᑦ ᖃᐅᔨᒪᔭᖏᑦ, 

ᐅᖃᐅᓯᖓ, ᓂᕿᖏᑦ, ᐃᓕᖅᑯᓯᖏᑦ ᓄᓇᓕᖕᒥᐅᓪᓗ ᑐᙵᕕᒋᔭᐅᓗᑎᒃ ᑲᒪᒋᔭᐅᔪᓂᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

CDeogracias@gov.nu.ca 

